
I sensi o repiggia...

Ammiandose in gio,

O vedde a bottiggia

Con l'œuggio smarrîo...

O gotto... co-e scuâgie...

I mobili... e mûâgie...

O pensa — o ripensa

O çerca ûn perchè...

Son morto o son vivo?

Che storia a l[']è questa?

Ciû penso e n'arrivo

A mettime in testa,

Percöse, s'ëo morto,

Son torna risorto

E senza — frequenza

Travaggia o polmon?

E senza ritardo

Seguendo st’idëa

O çerca cô sguardo

O fissa a braxëa...

E o vedde... oh locciôu!

Che lè s’ëa scordôu,

Pe-a sprescia — ûnn-a vescia

D'aççende o carbon!

